
[bookmark: _Hlk190956786]«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՍՕՍ-Մանկական Գյուղեր» հայկական բարեգործական հիմնադրամը (այսուհետ՝ Հիմնադրամ)  դիմել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե (այսուհետ՝ Կոմիտե)՝ Հայաստանի Հանրապետության մարզ Շիրակ, համայնք Գյումրի ք․, Եսայան փողոց 34/1 հասցեում գտնվող շենքի 1-ին հարկից 120,27 քառ․ մետր ընդհանուր մակերեսով տարածքը երեք տարի անհատույց օգտագործման տրամադրելու խնդրանքով, ներկայացնելով ՀՀ կառավարության 21.04.2023թ. N 595-Ն որոշմամբ հաստատված կարգի N 3 հավելվածի պահանջներին համապատասխան ծրագիր, ինչպես նաև ՀՀ աշխատանքի և սոցիալական հարցերի նախարարության կողմից տրամադրված դրական դիրքորոշումը։
Հիմք ընդունելով վերոգրյալը՝ ՀՀ ՏԿԵՆ պետական գույքի կառավարման կոմիտեի կողմից մշակել է «Անշարժ գույք հետ վերցնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագիծ։
«Անշարժ գույք հետ վերցնելու և անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։
